
				এই পাতাটির মুদ্রণ সংশোধন করা প্রয়োজন। 
৫ম বর্ষ, প্রথম সংখ্যা
নববর্ষ
৪৩
জাতিভেদ-প্রিয়তার চেয়ে? আমরা কি চিনিনা, বিধবাবিবাহকে একাদশী-
তত্ত্বের গৃঢ়তার চেয়ে ? আমরা কি চিনিনা বঙ্কিম বাবুকে তর্কপঞ্চাননের
মুণ্ডিতমস্তকপরিশােভিত বিশাল বপুর চেয়ে ? এরাই কি আমাদের
হৃদয়ের সমস্ত অর্গল একে একে খুলে দিয়ে একেবারে তার অন্তস্তলে
অতি বড় পরিচিতের মত প্রবেশ করেনি। আর অন্যগুলাে বাইরে
রাজপথে দাড়িয়ে কড়া নেড়ে নেড়ে একে একে ফিরে যাচ্ছে নাকি?
তবে পুরাতন কে ? হে নবীন ! তুমিই পুরাতন। তুমিই ত প্রতিক্ষণে
যা-কিছু নূতন আছে তাকে আমাদের কাছে পুরাতন করে তুলছে।
তুমিই ত যা-কিছু অপরিচিত তাকে পরিচিত করে তুলছে। হে নববর্ষ ।
তাই তােমাকে প্রাচীনের তরফ থেকে অভিনন্দন দিচ্ছি, তুমি গ্রহণ
হে প্রাচীন ! হে চিরন্তন। তােমার আগমনী তাই আজ
আকুল কণ্ঠে গাইছি; তােমার পূজার অর্ঘ্য তাই এত ভক্তি এত শ্রদ্ধার
সঙ্গে রচনা করছি—তুমি এস। তােমার আগমনে সমস্ত দেশ জেগে
উঠুক,-তন্দ্রা টুটে, আলস্য অবসাদ জড়তা দূরে ঠেলে দিয়ে।
ঐবিশ্বপতি চৌধুরী।

